
Ek Ek saans Vivek isika diya hai jo main leta hu,
Ab apna aap jatane ko aur ye kya ehsaan kare...

Rehbar tere charno mein, har swas guzar jaye
Jis swas tujhe bhulu, vo swas thehar jaye...

Sab chod ke moh maya, ek tujh sang pyar rahe
Duniya ka barosa kya, tera aitbaar rahe
Tuhi to hai jo apna, banke na mukar jaye...

Duniya mein jise apna samja, woh na ban paya
Jab dil ne tamana ki, murshad ne yeh samjhaya
Duniya ek sapna hai, jo subah bikhar jaye...

Tujhe chahne wale ko, chahat na rahe koi
Tujhe bhulne wale ko, rahat na rahe koi
Tujhe paa ke bhula de jo, insaa woh kidhar jaye...

Mujhe tera sahara hai, mein or kidhar jaoo
Tu hai to "Vivek" bhi hai, bin tere mein mar jaoo

Kya mol shariro ka, agar aatma mar jaye...

Rehbar tere charno mein, har swas guzar jaye
Jis swas tujhe bhulo, vo swas thehar jaye...

